AUGAS EEERl FONDO EUROPEO DE i
DE SO DESENVOLVEMENTO REXIONAL
GALICIA e “Unha maneira de facer Europa” L~

UNION EUROPEA

CONVENIO DE COLABORACION ENTRE A ENTIDADE PUBLICA EMPRESARIAL AUGAS DE GALICIA E
O CONCELLO DE VALGA PARA REDUCIR O RISCO DE INUNDACION NA ARPSI DOS RiOS ULLA E SAR,
COFINANCIADA POLA UNION EUROPEA A TRAVES DO FONDO EUROPEO DE DESENVOLVEMENTO
REXIONAL (FEDER) NUN 80%, NO MARCO DO PROGRAMA OPERATIVO FEDER GALICIA 2014-2020

Dunha parte, Ethel Maria Vazquez Mourelle, conselleira de Infraestruturas e Mobilidade, nomeada
polo Decreto 112/2020, do 6 de setembro, en nome e representacién da entidade publica empresarial
Augas de Galicia, no exercicio das funcidns atribuidas polos artigos 13 da Lei 9/2010 e 6 do Estatuto
da entidade publica empresarial Augas de Galicia, aprobado polo Decreto 32/2012, do 12 de xaneiro.

Doutra parte, José Maria Bello Maneiro, alcalde do Concello de Valga, no exercicio das atribucions
conferidas no artigo 21 da Lei 7/1985, de 2 de abril, de Bases do Réxime Local.

EXPONEN

Primeiro.- O Concello de Valga ten atribuida, entre outras, a competencia de medio ambiente,
regulada no artigo 25 da Lei 7/1985, do 2 de abril, reguladora das bases de réxime local, e no artigo
80.2.f) da lei 5/1997, do 22 de xullo, da administracién local de Galicia que atrible aos concellos
competencias medioambientais, nos termos da lexislacién do Estado e das Comunidades Auténomas.

Segundo.- A entidade publica Augas de Galicia, entidade creada pola Lei 9/2010, do 4 de novembro,
de augas de Galicia e regulada polo Decreto 32/2012, do 12 de xaneiro, polo que se aproba o seu
estatuto é unha entidade publica empresarial do sector publico autondémico de Galicia, adscrita a
Conselleria de Infraestruturas e Mobilidade, con personalidade xuridica propia e plena capacidade de
obrar para o cumprimento dos seus fins, e constitie o medio, xunto co resto de érganos que integran
a Administracion hidraulica de Galicia, a través do cal a Comunidade Auténoma de Galicia exerce as
stias competencias en materia de augas e obras hidraulicas.

Augas de Galicia ten competencias para adoptar medidas de proteccidén dos recursos hidricos e dos
ecosistemas acudticos, e correspondenlle, como organismo de conca, as funciéns de administracién e
control do dominio publico hidraulico, conforme ao disposto na Lei 9/2010, do 4 de novembro, de
augas de Galicia e no Texto refundido da Lei de augas, aprobado polo Real decreto lexislativo 1/2001,
do 20 de xullo.

Terceiro.- O artigo 57 da Lei 7/1985, de 2 de abril, de bases do réxime local e 0 194 da Lei 8/1997, do
22 de xullo, da Administracion local de Galicia determinan que a cooperacion econdmica, técnica e
administrativa entre a Administracién Local e as Administracions do Estado e das Comunidades
Auténomas, tanto en servizos locais como en asuntos de interese comun, desenvolverase con
caracter voluntario, baixo as formas e nos termos previstos nas leis, pudendo ter lugar, en todo caso,
mediante os convenios administrativos que subscriban.

Cuarto.- En cumprimento do establecido no Real Decreto 903/2010, de 9 de xullo, de avaliacién e
xestion de riscos de inundacién, que traspén a lexislacién espafiola a Directiva 2007/60/CE, do
Parlamento Europeo e do Consello, de 23 de outubro de 2007, relativa & avaliacién e xestidén dos

riscos de inundacién, Augas de Galicia redacta, e revisa cada seis anos, a avaliacion preliminar do
risco de inundacion (EPRI) da demarcacidon hidrografica Galicia Costa, en colaboracion coas
autoridades de Proteccion Civil, a Administracidn xeral do Estado e outros 6rganos competentes das
comunidades autonomas

O proceso de planificacion, unha vez declarada unha zona como area de risco potencial significativo
de inundacion (ARPSI), leva consigo o posterior desenvolvemento de mapas de perigosidade e risco
de inundacioén, para a sua incorporacién ao plan de xestion de riscos de inundacién da demarcacidén
hidrografica Galicia Costa, no que se determinan as medidas a realizar por cada unha das
autoridades competentes de cara a minimizar os efectos negativos das enchentes.

Nas ARPSIS con maior risco, recéllese a necesidade de redactar un Plan Especifico de Xestién do Risco
de Inundacién, no que se traballa a nivel de detalle na propia Area con Risco Potencial Significativo
de Inundacién para tratar de minimizar os riscos concretos da ARPSI, incrementar a calidade
ambiental das contornas fluviais e recuperar a condicién dos rios como hébitats naturais, abordando
todas as tipoloxias de medidas a adoitar por parte de cada unha das autoridades competentes.

No plan de xestion especifico realizado nas ARPSI dos rios Ulla e Sar Augas de Galicia contemplou
varias opcions para realizar actuaciéns que contriblan a minimizar o risco asociado as ditas ARPSI. As
actuaciéns que se consideran mais prioritarias, no ambito territorial do concello de Valga, son as
seguintes:

* Mellora do espazo fluvial do rio Louro entre a estrada PO548 e a lifia de ferrocarril. Valga
(Pontevedra).

» Mellora do espazo fluvial do rio Valga entre a lifia do ferrocarril e a Ria Devesa. Valga
(Pontevedra).

* Proteccion da marxe dereita do rio Valga ao seu paso por Valga. Valga (Pontevedra).

Quinto.- Atendendo ao anterior, as partes queren colaborar para executar actuaciéns que contribldan
a minimizar o risco asociado &s Areas de risco potencial significativo de inundacién (ARPSI) dos rios
Ulla e Sar. Para elo, é preciso primeiro realizar os proxecto construtivos das citadas actuaciéns para a
sla posterior execucion.

Sexto. Polo tanto, e tendo en conta os beneficios que se derivan tanto para os habitantes da zona
como para o entorno natural, as partes pretenden colaborar para realizar os citados proxectos e
posteriormente executalos. Asi, considerando a confluencia dos intereses das partes comparecentes,
faise preciso artellar as bases para a éptima coordinacién das suas actuacions, motivos polos que as
partes subscriben este convenio de colaboracion con suxeicion as seguintes

CLAUSULAS

PRIMEIRA.- OBXECTO DO CONVENIO

E obxecto deste convenio establecer as condicidéns basicas para a colaboracién entre Augas de
Galicia e o Concello de Valga que permitan redactar os proxectos construtivos das actuaciéns que se
detallan a continuacidn, acometer as obras e, posteriormente, conservalas e mantelas, nos termos
establecidos nas cldusula seguintes.

As actuacions son as seguintes:

» Mellora do espazo fluvial do rio Louro entre a estrada PO548 e a lifla de ferrocarril. Valga
(Pontevedra).

* Mellora do espazo fluvial do rio Valga entre a lifia do ferrocarril e a Riua Devesa. Valga
(Pontevedra).

* Proteccién da marxe dereita do rio Valga ao seu paso por Valga. Valga (Pontevedra).

SEGUNDA.- OBRIGAS

A. Para o cumprimento do obxecto deste convenio, Augas de Galicia obrigase a:

1. Levar a cabo as actuaciéns consistentes na contratacién da redaccién dos proxectos das
obras relacionadas na clausula anterior, de conformidade co estipulado na Lei 9/2017, de 8 de
novembro, de Contratos do Sector publico.

2. Unha vez redactado o proxecto construtivo, supervisalo e aprobalo e levar primeiro a cabo as
actuacions consistentes na contratacion da execucion e direcciéon das obras, a xestién delas
ata completar a sua finalizacién conforme aos proxectos aprobados e formalizar os actos de
recepcion de conformidade coa lexislacién vixente.

3. Dirixir as obras, controlar a sua calidade e a stia seguranza e sadde durante a sta execucion.

4. Durante o prazo de garantia das obras de referencia, reparar aqueles defectos imputables a

sUa execucion e que se manifesten con posterioridade ao acto de recepcion. Esta garantia

non cubrird os danos por uso inadecuado, nin os debidos a actos vandalicos, nin as
deterioraciéns debidas ao paso do tempo, nin defectos ou danos por incumprimentos da
normativa vixente.

Financiar as actuaciéns obxecto do convenio do xeito estipulado na clausula terceira.

6. No ambito das stas facultades, colaborar coa outra parte no desempefio das suas obrigas,
especialmente nas referidas as tramitacidons a realizar en virtude do establecido na Lei
21/2013, do 9 decembro, de Avaliacién ambiental e para a obtencion das autorizacions
sectoriais preceptivas, e afrontar e intentar resolver, conforme aos principios de boa fe e
lealdade, calquera dificultades ou problemas que poidan xurdir no desenvolvemento da
actuacién, tendo como unico criterio da sua xestion, o logro dos obxectivos que se pretenden
alcanzar con esta obra hidraulica.

o

B. Para o cumprimento do obxecto deste convenio, o Concello Valga obrigase a:

1. A efectiva posta a disposicion de Augas de Galicia logo da aprobacion do proxecto
construtivo pola devandita entidade e antes do inicio das obras, dos terreos necesarios,
libres de cargas e gravames e co réxime urbanistico adecuado, para a execucién das obras a
que se refiren as actuaciéns descritas na cldusula primeira, asi como a reposicién de servizos
e servidumes. Se os terreos non foran propiedade da entidade local, esta debera tramitar o
correspondente procedemento de expropiacion forzosa logo da aprobacion do proxecto
construtivo por Augas de Galicia. Neste suposto, con caracter previo ao inicio das obras e en
relacién con todos os bens afectados, o concello debera acreditar o pago ou, no seu defecto,
a consignaciéon na Caixa Xeral de Depdsitos do depdsito previo a ocupacién e da
indemnizacion polos prexuizos derivados da rapida ocupacion.

2. Asumir a realizacidn das xestions pertinentes, ante os organismos que correspondan, para a
obtencion dos permisos, licencias e autorizaciéns regulamentarias, correndo cos custos que
se xeren, entre os que non habera liquidacién ningunha de tributo municipal, a que puidera
dar lugar a execucién das obras, ao ser o concello o titular destas; asumindo tamén o
pagamento de calquera taxa, canon ou imposto, de caracter non local, derivado da
construcion ou explotacion das obras de referencia.

No caso de que o proxecto das obras de referencia requira o seu sometemento a tramites de
avaliacién ambiental, asumir a condiciéon de 6rgano promotor e substantivo ante o érgano
ambiental competente, realizandose de xeito simultéaneo ao tramite de informacion publica.

3. Recibir as obras que pola sia natureza sexan susceptibles de tal recepcién e asumir o seu
mantemento e conservacidon durante un prazo minimo de 5 anos desde o pagamento final ao
beneficiario, de acordo co artigo 71.1 Regulamento (UE) n® 1303/2013, do Parlamento e do
Consello do 17 de decembro de 2013, polo que se establecen disposicions comuns relativas
aos diferentes fondos europeos, entre eles o FEDER.

4. A utilizacién das instalacidéns executadas de acordo coa finalidade prevista.

5. No ambito das suas facultades, colaborar coas outras partes no desempefio das slas obrigas
e afrontar e intentar resolver, conforme aos principios de boa fe e lealdade, calquera
dificultades ou problemas que poidan xurdir no desenvolvemento da actuacién, tendo como
unico criterio da sua xestion, o logro dos obxectivos que se pretenden alcanzar con esta obra
hidraulica.

TERCEIRA. REXIME DE FINANCIAMENTO E OBRIGAS DE CARACTER ECONOMICO

O custo total para a contratacién dos proxectos contemplados neste convenio e da slia execucidn
financiarase integramente por Augas de Galicia ata unha cantidade maxima de un millén douscentos
cincuenta mil euros (1.250.000,00 €). Para o financiamento desta cantidade, Augas de Galicia dispdn
de crédito suficiente e axeitado na conta 230 “Investimentos xestionados para outros entes publicos”
do Plan Xeral de Contabilidade Publica de Galicia. A achega de Augas de Galicia de anualidades
futuras estd condicionada & existencia de crédito nos seus correspondentes orzamentos. A
distribucién de anualidades é a seguinte:

2021: 50.000,00 €
2022: 400.000,00 €
2023: 800.000,00 €

A execucion dos traballos de referencia seran cofinanciados pola Unién Europea a través do Fondo
Europeo de Desenvolvemento Rexional (FEDER) nun 80%, no marco do Programa Operativo Feder
Galicia 2014-2020. A actuacidn enmarcase dentro do Programa Operativo no Obxectivo Tematico 5
"promover a adaptaciéon ao cambio climatico e a prevencion e xestion de riscos”; Prioridade de
Investimento 5.2 “Fomento do investimento para facer fronte a riscos especificos, garantindo unha
resiliencia fronte as catastrofes e desenvolvendo sistemas de xestion de catastrofes”; Obxectivo
Especifico 5.2.1 “fomento do investimento para a prevencion e xestion de riscos especificos sobre as
poboacidns, incluindo Proteccion Civil”; operacion “Medidas para a Prevencidon do Risco de Inundacion
na ARPSI Rio Ulla y Rio Sar - ESO14-CP 05-02-11". Polo que, deberanse observar os criterios de
elixibilidade, xestidn, publicidade e control propios dos documentos de programacion e da normativa
comunitaria de aplicacién ao FEDER. Respectaranse, polo tanto, as normas de subvencionabilidade do
gasto do Programa Operativo do citado fondo europeo, asi como as normas de informacién e
publicidade establecidas nas Guias de Publicidade e nas demais normas comunitarias que sexan de
aplicacion.

No caso de que a Comision Europea adoite decisions que impliquen correccions financeiras e/ou
descertificacions de fondos europeos, consecuencia de causas imputables & entidade local, o
Concello obrigase a asumir os ditos importes econdmicos.

As baixas do orzamento que se produzan como consecuencia da adxudicacién de execucién das obras
de referencia repercutirase a Augas de Galicia. Do mesmo xeito, os hipotéticos incrementos
derivados de posibles modificaciéns das actuacions seran asumidas por esta entidade ata a
cantidade maxima fixada nesta clausula.

CUARTA- COMISION DE SEGUIMENTO

Constituirase, a iniciativa de calquera das partes, unha comisién formada por dous representantes de
cada unha das partes para desenvolver as seguintes actuacions:

- Impulsar e avaliar o cumprimento deste convenio, propofiendo as actuacions que se
consideren precisas.

- Interpretar, en caso de dubida, o contido do convenio.

- Propofier as partes a resolucidn das posibles controversias que puideran xurdir na aplicacién
do convenio.

Actuara como presidente un dos representantes de Augas de Galicia, con voto de calidade.
Esta comisidn reunirase as veces que se estimen oportunas para o cumprimento do convenio.

Os membros desta comision de seguimento poderan asistir as reunidns desta acompafiados do
persoal técnico que consideren oportuno. Ademais, cando se considere oportuno, a comisién de
seguimento poderd requirir a asistencia técnica necesaria para a avaliacion e analise das distintas
cuestions sobre as que deban adoptarse acordos.

QUINTA.- RELACION LABORAL

A subscricion deste convenio non implica relacién laboral, contractual ou de calquera tipo con
caracter indefinido, entre os profesionais que desenvolvan as actividades e a entidade publica
empresarial Augas de Galicia, de tal xeito que non se lle podera esixir responsabilidade ningunha, nin
directa, nin subsidiaria, polos actos ou feitos ocorridos no desenvolvemento deste.

SEXTA.- NATUREZA DO CONVENIO

Este convenio de colaboraciéon ten natureza administrativa, rexendo na sua interpretaciéon e
desenvolvemento o ordenamento xuridico-administrativo.

Todo litixio, controversia ou reclamacidon resultantes deste convenio ou relativo a este, & sua
interpretacion ou execucién, ou ao seu incumprimento, resolucién ou nulidade, resolverase pola
xurisdicidon contencioso-administrativa.

SETIMA.- VIXENCIA DO CONVENIO

O convenio tera efectos desde a data da sua sinatura por todas as partes e estendera a sUa vixencia
ata o 31.12.2023. Porén, seguira producindo efectos en tanto se mantefian as obrigas pendentes de
cada unha das partes recollidas neste convenio.

OITAVA.- MODIFICACION DO CONVENIO

Os compromisos de gasto plurianuais aprobados por Augas de Galicia, recollidos neste convenio,
poderan ser reaxustados unilateralmente por parte de Augas de Galicia, co limite da cantidade
maxima prevista na clausula terceira do convenio e sempre que non aumente o numero de

anualidades, para acompasalos ao importe de adxudicacion e ao ritmo de execucién do contrato de
referencia, sen que este reaxuste necesite da tramitacién dunha addenda ao convenio.

Calquera outra modificacion no contido deste convenio, requirird acordo entre Augas de Galicia e o
Concello de Valga e tramitarase a través dunha addenda ao mesmo.

NOVENA.- EXTINCION DO CONVENIO
Sera causa de extincidon automatica do convenio:

- o cumprimento do seu obxecto

- o transcurso do seu prazo de vixencia

- que a Union Europea non cofinancie as obras a través dos seus Fondos Estruturais ou de
Investimento.

Este convenio tamén podera extinguirse por incorrer nalgunha das seguintes causas de resolucion:

- 0 mutuo acordo entre as partes asinantes

- a inviabilidade da realizacién das actuacidns descritas neste convenio, por causas non
imputables as partes

- a inviabilidade financeira da actuacién como consecuencia de atrasos na licitacion e/ou
adxudicacion dos contratos.

A resolucion con causa nalgun dos supostos anteriores non levard asociada indemnizacion a
ningunha das partes.

Ademais, serad causa de extinciédn por resolucién o incumprimento do contido do convenio ou das
obrigas establecidas para cada unha das partes, sen prexuizo da esixibilidade dos danos e
responsabilidades imputables ao causante, que, no seu caso, incluira a indemnizacién que lle
corresponda ao contratista como consecuencia da resolucién do contrato ou demora no inicio ou
execucion dos traballos. Neste suposto, antes da resolucidn do convenio, a parte que considera que
se estd producindo un incumprimento deberd notificar & parte incumpridora un requirimento cun
prazo maximo para que leve a cabo os compromisos que se consideran incumpridos. Unha vez
transcorrido ese prazo, se persiste o incumprimento, a parte que dirixiu o requirimento notificara a
outra parte a concorrencia da causa de resolucion e entenderase resolto o convenio.

Non obstante todo o anterior, se cando concorra calquera das causas de resolucion do convenio
existen actuaciéns en execucion, as partes, a proposta da comisién de seguimento, poderdn acordar a
continuacion e finalizacién das actuacions en curso que se consideren oportunas, establecendo un
prazo improrrogable para a sua finalizacién.

DECIMA.- PROTECCION DE DATOS DE CARACTER PERSOAL

As partes asinantes obriganse ao cumprimento do Regulamento (UE) 2016/679 do Parlamento
Europeo e do Consello, do 27 de abril de 2016, relativo & proteccién das persoas fisicas no que
respecta ao tratamento de datos persoais e a libre circulacién destes datos e polo que se derroga a
Directiva 95/46/CE (Regulamento xeral de proteccidn de datos), da Lei Orgdnica 3/2018, do 5 de
decembro, de proteccién de datos persoais e garantia dos dereitos dixitais e demais normativa

vixente de aplicacién en cada momento en materia de proteccién de datos.

UNDECIMA.- RESPONSABILIDADE POR INCUMPRIMENTO DO DEREITO DA UNION EUROPEA

De acordo co previsto no artigo 5.4 do Real decreto 515/2013, polo que se regulan os criterios e o
procedemento para determinar e repercutir as responsabilidades por incumprimento do Dereito da
Union Europea, o réxime de obrigas e responsabilidades por incumprimentos que conten este
convenio, considerase instrumento axeitado para a determinacion das correspondentes
responsabilidades.

DUODECIMA. PUBLICIDADE

A sinatura deste convenio supord o consentimento expreso das partes asinantes para incluir e facer
publicos os datos persoais que consten no convenio, e mailo resto de especificaciéns contidas no
mesmo, de conformidade co artigo 15 da Lei 1/2016, do 18 de xaneiro, de transparencia e bo goberno
e o Decreto 126/2006, do 20 de xullo, polo que se regula o rexistro de convenios da Xunta de Galicia.

Os beneficiarios dos fondos FEDER deberan cumprir coas esixencias de informacion e publicidade
reguladas no apartado 2.2 do Anexo Xll do Regulamento (UE) n°® 1303/2013, do Parlamento e do
Consello do 17 de decembro de 2013 polo que se establecen disposicions comuns relativas ao Fondo
Europeo de Desenvolvemento Rexional, ao Fondo Social Europeo, ao Fondo de Cohesién, ao Fondo
Europeo Agricola de Desenvolvemento Rural e ao Fondo Europeo Maritimo e da Pesca, e polo que se
establecen disposicidns xerais relativas ao Fondo Europeo de Desenvolvemento Rexional, ao Fondo
Social Europeo, ao Fondo de Cohesién e ao Fondo Europeo Maritimo e da Pesca, e derrégase o
""" Regulamento (CE) n°1083/2006 do Consello e nos artigos 3 a 5 do Regulamento (UE) n° 821/2014 da
Comisién do 28 de xullo de 2014 polo que se establecen disposicidns de aplicacién do Regulamento
(UE) no® 1303/2013 do Parlamento Europeo e do Consello no que se refire 4s modalidades concretas
de transferencia e xestién das contribucidons do programa, a presentacion de informacién sobre os
instrumentos financeiros, as caracteristicas técnicas das medidas de informacidén e comunicacién das
operacions, e o sistema para o rexistro e o almacenamento de datos.

VAZQUEZ MOURELLE, ETHEL MARIA

denta de Augas de Galicia

06/09/2021 15:31:54

Asinado por:
Cargo: Pres
Data e hora:

E para que asi conste, en proba de conformidade coas cldusulas deste convenio, as partes asinan
electronicamente este documento.

A presidenta de Augas de Galicia, Ethel Maria Vazquez Mourelle

Asinado por: BELLO MANEIRO, JOSE MARIA

Cargo: Alcalde (Concello de Valga)
Data e hora: 06/09/2021 12:21:29

O alcalde do Concello de Valga, José Maria Bello Maneiro

